KEMENTERIAN PENGANGKUTAN

Kementerian Pengangkutan Malaysia (MOT) ingin memberikan penjelasan
berhubung laporan media yang telah menimbulkan kekeliruan mengenai status
kenderaan jenis Sport Utility Vehicle (SUV) bagi tujuan pendaftaran e-hailing.

Kementerian ingin menegaskan bahawa tiada sebarang perubahan dasar
dibuat berkaitan kelayakan jenis kenderaan untuk digunakan dalam
perkhidmatan e-hailing. Semua kenderaan yang memenuhi syarat teknikal serta
mempunyai kapasiti tempat duduk antara empat (4) hingga sebelas (11) orang
adalah layak untuk dipertimbangkan bagi pelesenan e-hailing (EHO).

Untuk makluman, Agensi Pengangkutan Awam Darat (APAD) tidak pernah
mengeluarkan sebarang arahan atau kenyataan yang mengehadkan
penggunaan kenderaan jenis SUV bagi tujuan pendaftaran e-hailing.

Kementerian juga memahami kebimbangan yang timbul dalom kalangan
pemandu e-hailing serta syarikat pengendali dan ingin memberi jaminan
bahawa urusan pendaftaran kenderaan akan diteruskan seperti biasa mengikut
peraturan dan garis panduan sedia ada.

TENTANG MOT:

Kementerian Pengangkutan Malaysia bertekad untuk menjadi peneraju transformasi sistem pengangkutan yang
bersepadu, efisien dan selamat dengan memperkasakan sistem pengangkutan berteraskan teknologi sebagai
pemangkin pembangunan negara.

